
■ OPINIUNS

Mistral Cabalzar, igl um dall’ovra, en la Regenza
Tgi ch’enconsucha la biografia da mi-
stral Martin Cabalzar pli datier consta-
tescha ch’ei setracta d’in candidat per
la Regenza cun ina formaziun solida,
fatga al seminari da scolasts a Cuera,
allas universitads da Friburg, da Dijon e
da Montpellier, d’in um che ha prestau
lavur professiunala exemplarica ed ei
s’engaschaus cun gronda premura e cun
success el sectur politic, social e cultural
sin palancau communal, regiunal e can-
tunal. Sia carriera politica tonscha da su-
prastont a president da vischnaunca sur
las scharschas da derschader da cumin a
mistral dalla Lumnezia tochen a deputau
al Cussegl grond e president dalla Pro
Surselva.

Prestaziun politica imponenta
Mistral Cabalzar ha denton buca mo
rimnau uffecis, el ha biaronz cun ses bie-
bein 40 onns prestau ina lavur politica
admirabla. Quei ha entschiet en sia
vischnaunca burgheisa cun la realisaziun
d’in center da scolaziun, da cultura e

sport a Cuschnaus per Cumbel e Moris-
sen. Plinavon ha el instradau in implont
da lavur communal, ha introduciu ina
canzlia communala e mess en pei in cen-
ter communal. Era ina zona da baghegiar
ei vegnida realisada sut siu presidi. Quei
ein mo entgins dils cavazzins ils pli
impurtonts da sia prestaziun reala sin li-
vel politic communal.

Il Cumin da Lumnezia ha denter au-
ter d’engraziar per gronda part ad el la
realisaziun d’in center da vallada el Casti
de Mont a Vella, l’erecziun d’ina canzlia
da cumin sco era la revisiun dalla consti-
tuziun circuitala. El ei milsanavon staus
iniziant dil fondo cultural Val Lumnezia
ed ha procurau che la Porta da dunnas a
Porclas vegni sanada.

Sut siu presidi dalla Pro Surselva dapi
2 onns ei la taxa per rumians che ri-
sguarda il principi dil caschunader ve-
gnida introducida, plinavon ei la se-
cunda etappa dalla deponia a Plaun
Grond stada realisada ed in plan directiv
per la regiun ei vegnius elaboraus cun in

concept per stabiliments da golf, plazzas
da tir, regiuns da skis e deponias da ma-
terial.

Sco deputau el Cussegl grond dapi 7
onns ha Cabalzar presidiau denter auter
la cumissiun per la nova repartiziun dils
mandats sin ils circuits, ina lescha che ha
giu success en la votaziun cantunala ed ei
ussa en vigur. Plinavon eis el staus parti-
cipaus a moda decisiva el program guver-
nativ ed al plan da finanzas per
1997–2000. Era dil niev reglament per
l’ulivaziun da finanzas eis el s’occupaus
intensivamein. Sco um dil fatg ha el era
giu da dir in plaid impurtont en la revi-
siun dalla lescha da scola e scoletta, sco
era en la nova structuraziun ed amplifica-
ziun dalla scola da dunnas a Cuera.

Tut quella lavur politica ha Cabalzar
prestau cunscienziusamein en moda co-
operativa, aviarta e toleranta, aschia ch’el
vegn renconuschius lunsch sur ils cun-
fins pli stretgs ora da regiun e partida. In
tal um dil fatg s’auda per franc en la Re-
genza grischuna. Theo Candinas

Stefan Engler mareta nossa confidanza
Igl sotsignia ò durant blers onns dast-
gea luvrar e collaborar cun Stefan
Engler, seigl chegl ainten igl Cunsegl
grond ni an differents gremis ainten la
regiun digl Grischun central. 

TRANSLATÀ EN RG

Avant ina halla da concert hai jau
udì  casualmain il suandant discurs:
«In chantadur fantastic! Sia vusch
emplaina la halla!» «Gea, intgins da
nus han stuvì bandunar quella per
stgaffir spazi alla vusch!» Curius!
Charas damas, chars signurs, Vus pu-
dais restar tschentads, la vusch dal
chantadur emplaina bain la halla, ella
na pretenda dentant nagin spazi.

El decurs d’ina cussegliaziun spier-
tala hai jau udì casualmain: 

«Co pos jau avair gugent a Dieu sco
quai che la Soncha Scrittira pretenda?
Co pos jau dar ad El mes entir cor?»

L’emprim stos Ti bandischar or da
tes cor tut las chaussas da la creaziun.»

Quai na constat betg! Nun hajas
nagina tema, d’emplenir tes cor cun
umans e cun chaussas che ti as gugent,
perquai che l’amur envers Dieu na
pretenda dapli spazi che la vusch d’in
chantadur en ina halla da concert.

Amur n’è betg sco in paun. Sch’jau

dun in toc a tai, hai jau damain per au-
ters. Amur sumeglia plitost al paun
eucaristic. Sche jau retschaivel el, re-
tschaivel jau l’entir Cristus. Mo per-
quai na survegnas ti dentant betg da-
main da Cristus; era ti survegnas l’en-
tir Cristus, ed il suandant ed il terz
medemamain.

Ti sas avair gugent tia mumma cun
tes cor entir; ed era tia dunna e min-
tgin da tes uffants. La miracla è, che ti
na stos perquai betg dar damain ad au-
ters sche ti regalas ad intgin tia amur
entira. Il cuntrari, mintgin dad els sur-
vegn ussa dapli. Pertge sche ti has gu-
gent mo a tes ami ed uschiglio nagin,
fas ti amogna ad el in cor veramain mo
flaivel. Quel ami gudagnass cun segi-
rezza dapli sche ti dessas era ad auters
da quest cor.

E Dieu fiss in sperdent sch’el s’enfi-
tgass sin quai che ti dettias tes cor su-
lettamain ad el. Regala tes cor ad au-
ters, a tia famiglia, a tes amis, 
e Dieu vegn cun segirezza a guda-
gnar, sche ti fas amogna ad El tes cor
entir.

■ PER LA DUMENGIA

La vusch dal chantadur 
emplaina la halla

